
	1.
	ՀՀ արդարադատության նախարարության 04.10.2016թ. N 035/43883-16 գրություն

	       1. Նախագծի 1-ին կետից անհրաժեշտ է հանել Հայաստանի Հանրապետության կառավարության 2014 թվականի օգոստոսի 28-ի N36 արձանագրային որոշմամբ հավանության արժանացած Բնապահպանական խնդիրների ռազմավարական պլանավորման հայեցակարգից բխող խնդիրների իրականացման միջոցառումների ծրագրի 1-ին կետին արված հղումը, քանի որ Հայաստանի Հանրապետության կառավարության արձանագրային որոշումն իրավական ակտ չի հանդիսանում՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ և 43-րդ հոդվածների պահանջները:
	Ընդունվել է
	Նախագծի 1-ին կետում կատարվել  է համապատասխան փոփոխություն:

	
	
	       2. Նախագծի  հավելված 1-ի 10-րդ կետի 6-րդ ենթակետի է/ պարբերությունում «ձեռնարկություններում» բառն անհրաժեշտ է փոխարինել «կազմակերպություններում» բառով՝ նկատի ունենալով Հայաստանի Հանրապետության քաղաքացիական օրենսգրքի պահանջները:
	Ընդունվել է
	Նախագծի  հավելված 1-ի 10-րդ կետի 6-րդ ենթակետում կատարվել  է համապատասխան փոփոխություն: 

	2.
	ՀՀ ֆինանսների նախարարության 06.09.2016թ. N01/83-3/21598-16 գրություն
	    1. Նախագծի N1 հավելվածում բերված բնապահպանական խնդիրների ռազմավարական պլանավորման փաստաթղթերի մշակման կարգով (այսուհետ` Կարգ) առաջարկվում է ռազմավարական պլանավորման երկու փաստաթղթերի մշակման կարգի սահմանում, որոնցից ՀՀ շրջակա միջավայրի պահպանության ազգային ռազմավարությունը նախատեսվում է մշակել առնվազն 10 տարվա համար, իսկ ՀՀ շրջակա միջավայրի պահպանության ազգային գործողությունների ծրագիրը` առնվազն 5 տարվա համար:

Միաժամանակ Կարգի 6-րդ կետով սահմանվում է, որ բնապահպանական խնդիրների ռազմավարական պլանավորման փաստաթղթերում ներառված ծրագրերը, գործողությունները և միջոցառումները հիմք են ծառայում բյուջետային գործընթացի շրջանակներում միջնա​ժամկետ ծախսային ծրագրերի հայտերի և առաջիկա տարվա բյուջետային ֆինանսա​վոր​​ման հայտերի կազմման համար:

Այդ կապակցությամբ առաջարկում ենք Կարգի 6-րդ կետի «հիմք են ծառայում» բառերից հետո լրացնել «ՀՀ միջնաժամկետ ծախսերի ծրագրի և ՀՀ առաջիկա տարվա պետական բյուջեի նախագծերի մշակման շրջանակներում ոլորտային հայ​տե​րը կազմելու և դրանք ՀՀ ֆինանսների նախարարություն ներկայացնելու մեթոդական ցուցումների պահանջներին համապատասխան» բառերը:
	Ընդունվել է
	Նախագծի N1 Հավելվածի 6-րդ կետում կատարվել է համապատասխան լրացում:

	
	
	2. Նախագծի N2 hավելվածում նախատեսվում է բնապահպանական խնդիրների ռազմավարական պլանավորման փաստաթղթերով նախատեսված գործողությունների և միջոցառումների իրականացման արդյունքների մոնիթորինգ (այսուհետ` Մոնիթորինգ), որը ներառում է վերոհիշյալ փաստաթղթերի և (կամ) դրա շրջանակներում իրականացվող միջոցառումների քանակական և որակական ցուցանիշների մասով տվյալների ստացում, ակնադիտարկումների ու ուսումնասիրությունների միջոցով դրանց հավաքագրում, մշակում, գնահատում և տվյալների հիմնապաշարների (բազայի) վարում:

Վերոգրյալի կապակցությամբ հայտնում ենք, որ Մոնիթորինգի իրականացմանը չենք առարկում, եթե այն նախատեսվում է իրականացնել ՀՀ բնապահպանության նախարարության համար ՀՀ պետական բյուջեով նախատեսված ընդհանուր թվաքանակի և պահպանման ծախսերի շրջանակներում:
	
	Մոնիթորինգի իրականացումը կատարվելու է ՀՀ բնապահպանության նախարարության համար ՀՀ պետական բյուջեով նախատեսված ընդհանուր թվաքանակի և պահպանման ծախսերի շրջանակներում:

	
	
	3. Երկիմաստությունից խուսափելու համար, առաջարկում ենք Կարգի և Նախագծի    N3 hավելվածի 3-րդ կետերում «ծախսերի ֆինանսավորման համար» բառերը փոխարինել «ծախսերի ֆինանսավորման» բառերով:
	Ընդունվել է
	Նախագծի N3 Հավելվածի 3-րդ կետում կատարվել է համապատասխան փոփոխություն

	3.
	ՀՀ էներգետիկայի և բնական պաշարների նախարարության 30.08.2016թ.  N01/24.2/4394-16 
	1. Նախագծի հավելվածներ 1-ի և 3-ի 3-րդ կետերում ֆինանսավորում բառից հետո հանել համար բառը, իսկ և-ից հետո ավելացնել (կամ) բառը:
	Ընդունվել է
	Նախագծի N 1 և  N 3 Հավելվածների 3-րդ կետերում կատարվել են համապատասխան փոփոխություններ:

	
	
	2. էներգախնայողության և վերականգնվող էներգետիկայի մասին ՀՀ օրենքի  9-րդ հոդվածի համաձայն առաջարկում ենք Նախագծի հավելված 3-ի 6-րդ կետի 8) Էներգետիկա ենթակետը խմբագրել հետևյալ բովանդակությամբ՝ ա., բ., գ., դ. կետերը փոխարինել հրապարակված ՀՀ էներգետիկ հաշվեկշիռ բառերով:

Տեղեկացնում ենք նաև, որ բնապահպանական խնդիրների ռազմավարական պլանավորման փաստաթղթերի իրականացման արդյունքների հաշվետվություններում  ՀՀ էներգետիկ հաշվեկշռի մասով տվյալները կարող են ներառվել հաշվետու տարվան նախորդող տարվա տվյալների մասով:
	
	Նախագծի N3 Հավելվածի II բաժինը լրամշակվել է Ազգային վիճակագրական ծառայության առաջարկով` ՄԱԿ-ի ԵՏՀ կողմից ընդունված մոնիթորինգի ցուցանիշների   վերանայված դասակարգչին համապատասխան:


	4.
	 ՀՀ ԿԱ պետական եկամուտների կոմիտեի N01/3-4/26505-16 գրություն
	Առաջարկություններ և դիտողություններ չեն ունեցել :
	
	

	5.


	ՀՀ էկոնոմիկայի նախարարության 05.09.2016թ. 01/10.1/7298-16 գրություն


	Նախագծի մշակման և ընդունման անհրաժեշտությունը հիմնավորվում է ՀՀ կառավարության 2014 թվականի օգոստոսի 28-ի N 36 արձանագրային որոշմամբ հավանության արժանացած <<Բնապահպանական խնդիրների ռազմավարական պլանավորման հայեցակարգից բխող խնդիրների իրականացման միջոցառումների ծրագրի>> 1-ին կետի պահանջով: Մինչդեռ նշված փաստաթղթի 1-ին կետը նախատեսում է «Բնապահպանական խնդիրների ռազմավարական պլանավորման մասին» Հայաստանի Հանրապետության օրենքի նախագծի ներկայացում: Եթե որոշակի նոր իրողությունների համատեքստում օրենք ունենալն այլևս նպատակահարմար չի գտնվել, առաջարկում ենք քննարկման դնել նախ այդ հարցը և բավարար հիմնավորում ունենալուց հետո միայն կարգավորման այլ տարբերակով շարժվել առաջ:
	Ընդունվել է
	Որոշման նախագծի փաթեթին կցված է ՀՀ կառավարության 2014 թվականի օգոստոսի 28-ի N 36 արձանագրային որոշման մեջ փոփոխություններ կատարելու մասին արձանագրային որոշման նախագիծը:

	
	
	 Բացի զուտ իրավական համապատասխանության տեսանկյունից, խնդիրը նաև բովանդակային կարգավորման մեջ է: Այսպես, ներկայացված նախագծով մի շարք սահմանումներով փորձ է արվում նույնականացնել ընդհանրապես բնապահպանական խնդիրների ռազմավարական պլանավորման փաստաթղթերի շրջանակը, այն դեպքում, երբ դրանք հետագայում սպառիչ ցանկով տրվում են` ռազամավարությունը և գործողությունների ծրագիրը: Այսինքն, ծավալուն դրույթների շարադրման փոխարեն հարկ է պարզապես սահմանել, որ համապատասխան պարբերականությամբ պետք է ընդունվեն`

1) Հայաստանի Հանրապետության շրջակա միջավայրի պահպանության ազգային ռազմավարություն,  

2) Հայաստանի Հանրապետության շրջակա միջավայրի պահպանության ազգային գործողությունների ծրագիր: 

Դա թերևս կարող էր արվել բնապահպանական շրջանակային օրենքով, որը կարծես թե մշակման գործընթացում է:
	Ընդունվել է
	Նախագծի N1 Հավելվածի 2-րդ կետում կատարվել են համապատասխան փոփոխություններ։

	
	
	Մյուս կողմից, նախագծի կարգավորման առարկան քննարկման դնելու օգտին է խոսում նաև հետևյալ հանգամանքը: Բնապահպանական խնդիրների ռազմավարական պլանավորման փաստաթղթերի մշակման կարգի նախագծի բաժին III-ի (Հայաստանի Հանրապետության շրջակա միջավայրի պահպանության ազգային ռազմավարություն) 10-րդ կետով սահմանվող կառուցվածքը, մեր կարծիքով, նախատեսվում է չհիմնավորված մանրամասնությամբ: Առաջարկում ենք այն ներկայացնել առնվազն հիմնական բաժիններով` առանց ենթակետեր մատնանշելու և փոխարենը նկարագրելով տվյալ բաժնի կողմնորոշիչ շրջանակը: Սա հնարավորություն կտա ապահովել բովանդակային ճկունություն և տվյալ փուլի կամ ժամանակաշրջանի համար մշակվելիք ռազմավարության առավել նպատակային ու թիրախավորված պլանավորում:
	Ընդունվել է
	Նախագծի N1 Հավելվածի 10-րդ կետում կատարվել են համապատասխան փոփոխություններ։

	
	
	Միաժամանակ, առաջարկում ենք լրացուցիչ քննարկել նույն կարգի 5) «Տնտեսական և ֆինանսական մեխանիզմներ (գործիքներ)» բաժնի զ. ենթակետի և Հավելված 3-ի Բաժին II-ի (Հաշվետվությունները և զեկույցների կառուցվածքը) 6-րդ կետով սահմանվող կառուցվածքի` 11) «Կանաչ աճի ցուցանիշները» բաժնի առկայության նպատակահարմարությունը: Նշված ցուցանիշների համակարգը, որպես ոչ այնքան բնապահպանական չափորոշիչ, որքան տնտեսական աճի որակի բնութագրիչ, ինչպես նաև դրա մոնիթորինգը, գնահատումն ու հաշվետվողականությունն անհրաժեշտ է դիտարկել իր ամբողջականության մեջ և որպես առանձին իրականացվող գործընթաց, որի արդյունքները կարող են օգտագործվել սույն Նախագծով սահմանվող փաստաթղթերի նպատակների և խնդիրների շրջանակներում: Նշված մոտեցումը, կարծում ենք, առավել համահունչ է կանաչ աճի մոդելի ներդրման և համապատասխան հանրային ընկալում ձևավորելու նպատակադրման հետ:
	
	Նախագծի N3 Հավելվածի II բաժինը լրամշակվել է` Ազգային վիճակագրական ծառայության առաջարկով` այն համապատասխանեցնելով ՄԱԿ-ի ԵՏՀ բնապահպանական միջոցառումների դսակարգչին:

	6.
	ՀՀ ազգային վիճակագրական ծառայության 28.08.2016թ N27-12-1211 գրություն
	«Բնապահպանական խնդիրների ռազմավարական պլանավորման փաստաթղթերի մշակման, դրանցով նախատեսված գործողությունների և միջոցառումների իրականացման արդյունքների մոնիթորինգի, հաշվետվությունների Լւ զեկույցների մշակման կարգերը հաստատելու մասին» Հայաստանի Հանրապետության կառավարության որոշման նախագծի վերաբերյալ, վիճակագրական գործառույթների տեսանկյունով, դիտողություններ և առաջարկություններ չունի:

Միաժամանակ նշում ենք, որ հարկ է խնդրո առարկա նախագծի «Հիմնավորման...» կետ 2-ում ավելացնել նոր ենթակետ' «3.Пересмотренная версия: Руководство по применению экологических показателей в странах ВЕКЦА и Юго-Восточной Европы (Руководство по показателям) (http://www.unece.org /ги/ environmental-policy/areas-of- work/environmental-monitoring/napravlenija-raboty /enveuropemonitoringiandr-ru/peresmotrennoe-rukovodstvo-po- primeneniju-ehkologicheskikh-pokazatelei.html)». 2013թ. դրությամբ մշակված և Եվրոպայի Շրջակա Միջավայրի գործակալության կողմից հրապարակած բնապահպանական ցուցանիշների առավել ամբողջական համացանկը: Հարկ է նաե այդ համացանկով նախատեսված հիմնական ցուցանիշները հաշվի առնել նաև Նախագծի Հավելված NЗ-ի «Բնապահպանական խնդիրների ռազմավարական պլանավորման փաստաթղթերի իրականացման արդյունքների հաշվետվությունների և զեկույցների մշակման Կարգի>> բաժին II-ում: Մեր կարծիքով Նախագիծն առավել ամբողջական կլինի, եթե վերջինում ներառվեն նաև <<բնապահպանական միջոցառումների դսակարգչով>> /SEPA 2001/ նախատեսված բնապահպանական հետևյալ ոլորտները նույնպես` աղմուկ, տատանումներ/վիբրացիա, բնապահպանական գիտատեխնիկական մշակումներ և բնապահպանբական ներդրումներ:
	Ընդունվել է 
	1. Նախագծի ընդունման հիմնավորման մեջ կատարվել է համապատասխան լրացում,

2. Նախագծի N3 Հավելվածի II բաժինը համապատասխանեցվել է ՄԱԿ-ի ԵՏՀ կողմից ընդունված մոնիթորինգի ցուցանիշների   վերանայված դասակարգչին համապատասխան: 

	7.
	ՀՀ  տարածքային կառավարման և  զարգացման նախարարություն 30.08.2016թ.  01/16.1/3564-16 գրություն
	1. Առաջարկվում է քննարկման ներկայացված կառավարության որոշման նախագծի նախաբանը «Հայաստանի Հանրապետության կառավարությունը որոշում է» բառերից հետո լրացնել նոր 1-ին կետով հետևյալ բովանդակությամբ. «Հայաստանի Հանրապետության կառավարության 2014 թվականի օգոստոսի 28-ի N36 արձանագրային որոշմամբ հավանության արժանացած Բնապահպանական խնդիրների ռազմավարական պլանավորման հայեցակարգից բխող խնդիրների իրականացման միջոցառումների ծրագրի 1-ին կետին համապատասխան»:
	
	Հիմք է ընդունվել ՀՀ արդարադատության նախարարության փորձագիտական եզրակացության 1-ին կետը:

	
	
	2. Առաջարկվում է որոշման նախագծի Հավելված 1-ով սահմանված «Բնապահպանական խնդիրների ռազմավարական պլանավորման փաստաթղթերի մշակման» կարգի «Հայաստանի Հանրապետության շրջակա միջավայրի պահպանության ազգային ռազմավարություն» բաժնի 7-րդ կետով սահմանված «Շրջակա միջավայրի միջճյուղային կառավարում» մասի ա) ենթակետի առաջին նախադասությունը շարադրել հետևյալ բովանդակությամբ. «Տարածքային կառավարման և տեղական ինքնակառավարման մարմինների հետ համագործակցություն»:
	Ընդունվել է
	Նախագծի N1 Հավելվածի 10-րդ կետի 7-րդ ենթակետում  կատարվել է համապատասխան փոփոխություն:

	
	
	3. Առաջարկվում է որոշման նախագծի Հավելված 1-ով սահմանված «Բնապահպանական խնդիրների ռազմավարական պլանավորման փաստաթղթերի մշակման» կարգի 11-րդ կետով սահմանված «Հանրության իրազեկում և բնապահպանական տեղեկատվության մատչելիություն» մասի դ) և ե) ենթակետերում օգտագործված «բնապահպանական կրթություն» և «էկոլոգիական կրթություն» եզրույթները համապատասխանեցնել մեկ ընդհանուր տերմինի կիրառման տեսքով՝ օգտագործելով երկու ենթակետերում կամ «բնապահպանական» բառը, կամ «էկոլոգիական» բառը:
	Ընդունվել է
	Նախագծի N1 Հավելվածի 10-րդ կետի 11-րդ ենթակետում  կատարվել են համապատասխան փոփոխություններ:

	8.
	ՀՀ քաղաքաշինության նախարարություն 30.08.2016թ.   01/11.1/4653-16 գրություն
	Առաջարկություններ և դիտողություններ չեն ունեցել:
	
	

	9.
	ՀՀ տրանսպորտի և կապի նախարարություն 30.08.2016թ.   01/16.1/11380-16 գրություն
	Առաջարկություններ և դիտողություններ չեն ունեցել:
	
	

	10.
	ՀՀ  գյուղատնտեսության նախարարություն 30.08.2016թ.   ՍԿ/ՀԾ-2/6830-16 գրություն
	1. Նախագծի 1-ին կետի 3-րդ ենթակետը և N 3 հավելվածի վերնագիրը համապատասխանեցնել միմյանց,


	Ընդունվել է 
	Նախագծում կատարվել է համապատասխան փոփոխություն

	
	
	2. Նախագծով հաստատվող N 1 հավելվածի`

1) 1-ին կետում «մշակման» բառից հետո հանել «հարաբերությունների» բառը, կամ այն փոխարինել «գործընթացի» բառով, 

2) 9-րդ կետից հետո շտկել համարակալումը` հաշվի առնելով, որ առկա են երկու 10-րդ կետեր, 

3) 10-րդ կետի 2-րդ ենթակետի վերնագրում «միջավայրի» բառից հետո լրացնել «պահպանության» բառը, 

4) 10-րդ կետի 6-րդ ենթակետի «ա» պարբերությունում և Նախագծի N 3 հավելվածի 6-րդ կետի 7-րդ ենթակետի «գ» պարբերությունում «թունաքիմիկատների» բառը փոխարինել «պեստիցիդների» բառով. 

5) 10-րդ կետի 6-րդ ենթակետի «դ» պարբերությունը հանել, քանի որ այն ըստ էության կրկնում է 5-րդ ենթակետի «ե» պարբերությունը,

6) 10-րդ կետի 7-րդ ենթակետի «ա» պարբերությունում և Նախագծի N 3 հավելվածի 6-րդ կետի 13-րդ ենթակետի «դ» պարբերությունում «տարածքային և տեղական» բառերը փոխարինել «պետական և տեղական ինքնակառավարման» բառերով` հիմք ընդունելով Հայաստանի Հանրապետության Սահմանադրությունը, 

7) 10-րդ կետի 8-րդ ենթակետի «դ» պարբերությունից հանել «համապարփակ» բառը, կամ 2-րդ կետում տալ «բնապահպանական համապարփակ մոնիթորինգ» հասկացությունը,

8) 10-րդ կետում «շրջակա միջավայրի պահպանության ազգային ռազմավարու​թյուն» բառակապակցությունը համապատասխանեցնել 7-րդ կետին, 

9) 13-րդ կետում «7» թիվը փոխարինել «18» թվով` հաշվի առնելով, որ ՀՀ Նախագահի N ՆՀ-174-Ն հրամանագիրն ընդունվել է 2007 թվականի հուլիսի 18-ին:
	Ընդունվել է
	Նախագծի N1 Հավելվածում  կատարվել են համապատասխան փոփոխություններ

	
	
	3. Նախագծով հաստատվող N 3 հավելվածի՝
1) 5-րդ կետում հստակեցնել զեկույցների կազմման ժամանակաշրջանը,
	Ընդունվել է
	Նախագծի 3-րդ հավելվածի` 1. 5-րդ կետում զեկույցների կազմման ժամանակաշրջանը(4 կամ 5 տարվա կտրվածքով) հարմարեցված է միջազգային տարբեր կազմակերպությունների կողմից շրջակա միջավայրի   գնահատման զեկույցների պատրաստման պարբերականության հետ:

	
	
	2) 6-րդ կետի 7-րդ ենթակետը լրացնել նոր «դ» պարբերությամբ, հետևյալ բովանդակությամբ. «դ. սպանդանոցների գործունեություն:»:
	
	· Լրամշակված տարբերակում պարբերությունները հանված են :

	11.
	ՀՀ առողջապահության նախարարություն 30.08.2016թ.   ԱՄ/9508-16 գրություն
	Նախագծի հավելված 1-ի 3-րդ գլխի 7-րդ կետի 6-րդ ենթակետի ը. և թ. պարբերություններում նշված քաղաքային շրջակա միջավայր» և շրջակա միջավայրի սանիտարական վիճակ» արտահայտությունները անհրաժեշտ է հստակեցնել և հիմնավորել՝ քանի որ նման արտահայտություններ ՀՀ օրենսդրության մեջ չի կիրառվում: Նույն գլխի նույն կետի 7-րդ ենթակետի գ. պարբերությունը շրջակա միջավայր և առողջություն» նույնպես  առաջարկվում է հստակեցնել և հիմնավորել: 3-րդ գլխի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի  41-րդ հոդվածի պահանջներին:
	Ընդունվել է 
	Նախագծի  հավելված 1-ի 3-րդ գլխի 10-րդ կետի 6- և  7-րդ ենթակետերը խմբագրվել են:


	
	
	Նախագծի 1-ին հավելվածի 2-րդ կետի 2-րդ, 5-րդ, 6-րդ, 7-րդ կետերով տրվող հասկացություններն անհրաժեշտ է հանել, քանի որ նախագծում այդ հասկացությունները չեն գործածվում, իսկ համաձայն «Իրավական ակտերի մասին» ՀՀ օրենքի 42-րդ հոդվածի 2-րդ մասի՝ չի թույլատրվում իրավական ակտով տալ հասկացության կամ տերմինի սահմանումը, եթե այդ հասկացությունը կամ տերմինը չի գործածվելու տվյալ իրավական ակտում կամ հանրահայտ է:
	Ընդունվել է
	1-ին հավելվածի 2-րդ, 5-րդ, 6-րդ և 7-րդ կետերով տրվող հասկացությունները լրամշաված նախագծում օգտագործվում են:

	
	
	Նախագծի 1-ին հավելվածի 10-րդ կետի 5-րդ ենթակետի «զ» պարբերությունը («կանաչ աճի ցուցանիշներ») հստակեցման կարիք ունի: 
	Ընդունվել է
	Նախագծի 1-ին հավելվածի 10-րդ կետի 5-րդ ենթակետը լրամշակվել է` համապատասխանեցնելով ՄԱԿ-ի ԵՏՀ կողմից ընդունված բնապահպանական միջոցառումների դսակարգչին:

	
	
	Նախագծի հավելված 1-ի 13-րդ կետում ՀՀ նախագահի 2007 թվականի հուլիսի 18-ի ՆՀ-174-Ն հրամանագրին կատարված հղումն անհրաժեշտ է ուղղել, մասնավորապես «հուլիսի 7-ի N ՆՀ-174-Ն» բառերն անհրաժեշտ է փոխարինել «հուլիսի 18-ի ՆՀ-174-Ն» բառերով:
	Ընդունվել է 
	Նախագծի N1 Հավելվածում կատարվել է  համապատասխան փոփոխություն:

	
	
	Նախագծի հավելված 2-ի 2-րդ կետում «իրագործման մոնիթորինգը», իսկ 3-րդ կետում «իրագործման արդյունքների մոնիթորինգը» բառերն անհրաժեշտ է փոխարինել «իրականացման արդյունքների մոնիթորինգը» բառերով՝ «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջներին համապատասխանեցնելու նպատակով:
	Ընդունվել է
	Նախագծի N2 Հավելվածի 2-րդ կետում կատարվել է  համապատասխան փոփոխություն

	
	
	Նախագծի հավելված 3-ի վերնագիրն անհրաժեշտ է համապատասխանեցնել նախագծի 1-ին կետի 3-րդ ենթակետին՝ Իրավական ակտերի մասին ՀՀ օրենքի 45-րդ հոդվածի 2-րդ մասի պահանջներին համապատասխանեցնելու նպատակով:
	Ընդունվել է
	Նախագծում կատարվել է համապատասխան փոփոխություն

	12.
	ՀՀ արտակարգ իրավիճակների նախարարության 09.09.2016թ. N1/06.2/10481-16 գրություն
	Առաջարկություններ և դիտողություններ չեն ունեցել:
	
	


